
TIJORAT BANKLARINING
DEPOZIT BAZASINING
YETARLILIGINI TA'MINLASH
YO‘LLARI

l.J. Isakov
TDIU Mustakil doktorant
Email: isakov.isobek@amail.com

Annotatsiya. Depozitlar tijorat banklari uchun asosiy resurs manbalaridan biri hisoblanadi. Shu sababli, xalgaro bank
amaliyotida depozit bazasining yetarliligini ta’minlashga alohida e’tibor qaratiladi. O‘z navbatida, tijorat banklarining
depozit bazasining yetarliligini ta’minlashda asosiy mezon bo'lib, transaksion depozitlarning brutto depozitlar hajmidagi
ulushi hisoblanadi. Magolada O‘zbekiston tijorat banklarining depozit bazasining yetarliligini ta’'minlash bo‘yicha ilmiy
takliflar ishlab chigilgan.

Kalit so‘zlar: tijorat banki, depozit baza, transaksion depozit, muddatli depozit, brutto depozit, foiz stavkasi, majburiy
zaxira.

Abstract. Deposits are one of the main sources of resources for commercial banks. Therefore, in international banking
practice, special attention is paid to ensuring the adequacy of the deposit base. In turn, when ensuring the adequacy of
the deposit base of commercial banks, the main criterion is the ratio of transaction deposits to gross deposits. The article
develops scientific proposals to ensure the adequacy of the deposit base of commercial banks in Uzbekistan.

Key words: commercial bank, deposit base, transaction deposit, term deposit, gross deposit, interest rate, required
reserve.

AHHoTauus. [1eno3utbl SBASIOTCA OOHWMM U3 OCHOBHBLIX MCTOYHWKOB PECYPCOB ANs koMMepdecknx 6aHkoB. MoaTtomy, B
MeXayHapoaHo 6aHKOBCKOW NpakTuke ocoboe BHUMaHWE yaensieTcsi o06ecneyeHnto JocTaToMHOCTY AeN03nTHOW 6asbl.
B cBoto ouyepenb, npu obecrneyeHnn LOCTaTOMHOCTM OEMNO3UTHON 6asbl KOMMEPYECKUX GaHKOB OCHOHBLIM KpUTEPUEM
SIBMNSETCS YAENbHbIN BECb TPaHCAKLMOHHBLIX Aerno3nToB B 06beme BpyTTo Aeno3utoB. B ctatbe paspaboTaHbl Hay4Hble
npeasnioxkeHns no obecnevyeHno JOCTaTO4HOCTU AENO3UTHOWM 6asbl KOMMeEPUYECKUX GaHKOB Y3bekucTaHa.

KntoueBble crioBa: KOMMepYeckui 6aHk, Aeno3nTHasi 6asa, TpaHCaKLMOHHbI AEN03UT, CPOYHbIN A4eN03UT, GPYTTO AEN03KT,
MpoLIeHTHasA cTaBKa, 06a3aTenbHbIN Pe3eps.

KIRISH

O'zbekiston Respublikasi Prezidentining 2020-yil 12-maydagi “2020 — 2025-yillarga mo'ljallangan
O‘zbekiston Respublikasining bank tizimini isloh qilish strategiyasi to‘g‘risida’gi PF-5992-sonli' Farmoni
bilan tasdiglangan 2020-2025-yillarga mo'ljallangan O‘zbekiston Respublikasining bank tizimini isloh qilish
strategiyasida tijorat banklarining resurs bazasini mustahkamlash, banklarning kapitallashish darajasini
oshirish, tijorat banklarining emission operatsiyalarini rivojlantirish mamlakat bank tizimini isloh qilishning
dolzarb masalalari sifatida e'tirof etilgan [1]. Bu esa, 0z navbatida, tijorat banklari resurs bazasining yetarliligini
ta’minlash masalasini ilmiy asosda tadqiq qilish zaruriyatini yuzaga keltiradi.

1 https://lex.uz/docs/-4811025

MAVZUGA OID ADABIYOTLAR SHARHI

F. Mishkinning xulosasiga ko‘ra, “banklarning depozitlari va boshga passivlari yuzasidan berilgan
hukumatning kafolatlari korporativ gimmatli qog‘ozlarga nisbatan tatbiq etilmaydi va ular uchun kapital muhim
ta’minot vazifasini bajaradi. Biroq oddiy aksiyalar banklar faoliyatini moliyalashtirishning nisbatan gimmat shakli
bo‘lganligi sababli, banklar xarajatlarni gisqartirish magsadida garz instrumentlaridan ko‘proq foydalanishga
harakat qgilishadi” [2].

I. Larionovaning fikriga ko‘ra, “tijorat banklari depozitlarining yetarliligini aniglashda ‘NAU’ schyotdagi
pul mablag’larini hisobga olish lozim, chunki bu pul mablag‘lari o'zida joriy depozitlarning bargaror goldig‘ini
namoyon etadi” [3].

Ye. Meshkovaning xulosasicha, “tijorat banklari o'zlarining resurs bazasini shakllantirish uchun muomalaga
aksiya, obligatsiya, ipoteka bondlari, depozit sertifikatlari va jamg‘arma sertifikatlarini chigaradilar va mazkur
gimmatli gog‘ozlarni sotishdan olingan pul mablag‘larining bir gismi bankning regulyativ kapitali tarkibida,
ikkinchi gismi esa majburiyatlar tarkibida aks etadi; aksiya va sertifikatlarning bozor bahosi banklarning ushbu
bozordagi faoliyatini baholovchi igtisodiy ko‘rsatkich hisoblanadi” [4].

Sh. Ruzmetovning xulosasiga ko‘ra, “Respublikamiz tijorat banklariga transaksion depozit hisobragamidagi
mablag‘lardan ularni muddatli depozit schyotiga o‘tkazmasdan resurs sifatida foydalanish amaliyotining
mavijudligi tijorat banklari depozit bazasini mustahkamlashga bo‘lgan rag‘batga putur yetkazadi, banklarning
likvidliligiga nisbatan jiddiy salbiy ta’sirni yuzaga keltiradi” [5].

O. Sattarovning fikriga ko‘ra, depozitlarga to‘lanadigan foizlarning darajasini belgilashda tayanch stavkani
va boshqa foiz stavkalarini, gayta moliyalash stavkasini hamda boshqga makroigtisodiy indikatorlarni hisobga
olish, omonatlar va depozitlarning tarkibini risklarni hisobga olgan holda optimallashtirish mamlakatning bank
tizimining barqarorligini ta’minlashning dolzarb masalalari hisoblanadi [6].

Banklar depozitlarining yetarliligi “CAMELS” tizimida quyidagicha aniglanadi:

Asosiy depozitlar
DBE = X
Depozitlar - jami

100%

Tijorat bankining depozit bazasi mazkur ko‘rsatkichning minimal me’yoriy darajasi 0,75 ga teng [7]. Bunda
asosiy depozitlarga quyidagilar kiradi:
» transaksion depozitlarning bargaror qoldig'i;
* muddatli depozitlar;
* jamg‘arma depozitlar.

TADQIQOT METODOLOGIYASI

Tadqiqotda tijorat banklarining depozit bazasi bo‘yicha 2020-2024-yillar kesimidagi statistik ma’lumotlar
O'zbekiston Markaziy banki ochig manbalari va banklarning yillik hisobotlaridan olindi. Ma’lumotlar trend tahilili,
tarkibiy tahlil, solishtirma ko‘rsatkichlar va depozit yetarliligi formulasidan foydalanib baholandi hamda banklar
bo‘yicha dinamik o‘zgarishlar tahliliy jihatdan solishtirildi.

TAHLIL VA NATIJALAR

Depozitlar tijorat banklari resurslarining asosiy manbalaridan biri hisoblanadi. Xalgaro bank amaliyotida
transaksion depozitlar tijorat banklari uchun resurs manbai hisoblanmaydi. Shuning uchun banklarga transaksion
depozitlarning faqat bargaror goldig‘idan resurs sifatida foydalanishga ruxsat etiladi (1-jadval).

1-jadval. AT “Asakabank” depozitlarining miqdori va tarkibi?

Yillar
Ko‘rsatkichlar

2020 2021 2022 2023 2024
Jami depozitlar migdori (mird so‘m) 9704,8 10729,3 144311 15485,3 15851,7
Talab qilib olinguncha
depozitlarning brutto depozitlar 37,2 32,7 23,0 18,8 17,7
hajmidagi salmog‘i, %.
Muddgtll deppz!tlarqlng bruttf) 62.8 67.3 77.0 812 82.3
depozitlar hajmidagi salmog'i, %.

2 Jadval muallif tomonidan AT “Asakabank”’ning vyillik hisobotlari ma’lumotlari asosida tuzilgan.

1-jadvalda keltirilgan ma’lumotlardan aniq ko‘rish mumkinki:

* Asakabankda 2020—-2024-yillarda depozitlarning migdori o‘sish tendensiyasiga ega bo‘lgan;

« tahlil davrida talab qilib olinguncha depozitlarning brutto depozitlar hajmidagi salmog‘i pasayish
tendensiyasiga ega boflgan va 2022-yildan boshlab depozit bazaning yetarliligi ta’minlangan. Bu esa
Asakabankning depozit operatsiyalarini rivojlantirish nugtayi-nazaridan ijobiy holat hisoblanadi.

Ta’kidlash joizki, Asakabankda majburiyatlarning jami migdori 2018-2023-yillarda o'sish tendensiyasiga
ega bo'lgan, lekin 2024-yilda 2023-yilga nisbatan sezilarli darajada kamaygan. Bu esa mazkur davrda
xorijiy banklardan jalb qilingan kreditlar migdorining oshganligi bilan izohlanadi. Shuningdek, Asakabankda
depozitlarning majburiyatlarga nisbatan darajasi 2019-2021-yillarda pasayish tendensiyasiga ega bo‘lgan. Bu
esa mazkur davrda xorijiy banklardan jalb gilingan kreditlarning majburiyatlar hajmidagi salmog‘ining oshganligi
bilan izohlanadi.

Shu ofrinda ta’kidlash joizki, respublikamizning vyirik tijorat banklari Hukumatning o‘ziga xos iqtisodiy
agenti rolini bajaradi, ya'ni iqtisodiyotning real sektorida amalga oshirilayotgan investitsiya loyihalarini
moliyalashtirishda faol ishtirok etadi. O‘z navbatida, investitsiya loyihalarining eng katta gismi xalgaro kreditlar
va xorijiy investitsiyalar hisobidan moliyalashtiriladi. Shu sababli, davlat banklarining majburiyatlari tarkibida
xorijiy banklardan jalb gilingan xalgaro kreditlar nisbatan yuqgori salmogni egallaydi (2-jadval).

2-jadval. “O‘zmilliybank” AJning depozitlarining miqdori va tarkibi?

Yillar
Ko‘rsatkichlar

2020 2021 2022 2023 2024
Jami depozitlar migdori (mlrd so'm) 17194,4 22082,8 38156,7 32920,1 36839,2
Talab qilib olinguncha depozitlarning
brutto depozitlar hajmidagi salmog'i, %. 60,5 53,7 69,3 44,4 39,4
Muddgtli deppz!tlarqing brutt‘g 39,5 46,3 30,7 55.6 60.6
depozitlar hajmidagi salmog'i, %.

2-jadvalda keltirilgan ma’lumotlardan ko‘rinadiki:

*  O‘zmilliybankda 2020-2024-yillarda depozitlarning migdori o'sish tendensiyasiga ega bo‘lgan;

» 2020-2021-yillarda O‘zmilliybank depozitlarining umumiy hajmida talab qilib olinadigan depozitlarning
salmog‘i pasayish sur’atiga ega bo‘lgan. Biroq ushbu ko‘rsatkichning darajasi 2022-yilda 2021-yilga nisbatan
sezilarli darajada oshgan. 2022—2024-yillarda esa O‘zmilliybank depozitlarining umumiy hajmida talab qilib
olinadigan depozitlarning salmog'‘i pasayish tendensiyasi kuzatilgan;

+ 2018-2021-yillarda O‘zmilliybank depozitlarining umumiy hajmida muddatli depozitlarning salmog‘i
oshish tendensiyasiga ega bo‘lgan. Biroq ushbu ko‘rsatkichning darajasi 2022-2024-yillarda pasayish
tendensiyasiga ega bo‘lgan.

Depozit bazaning yetarliligi tijorat banklarining raqobatbardoshligini tavsiflovchi asosiy ko‘rsatkichlardan
biri hisoblanadi. Xalgaro bank amaliyotida tijorat banklari depozit bazasining yetarliligini baholashda Xalgaro
tiklanish va taraqqiyot bankining ekspertlari tomonidan ishlab chigilgan metodikadan keng foydalaniladi.
Mazkur metodikaga ko‘ra, tijorat bankining depozit bazasining yetarliligini aniglash uchun transaksion
depozitlar summasi jami depozitlar summasiga bo‘linadi va olingan natija 100 foizga ko‘paytiriladi [8]. Tijorat
banki depozit bazasining yetarli bo‘lishi uning ssuda kapitallari bozoridagi mavgeini ko‘rsatuvchi o‘ziga xos
indikator hisoblanadi.

Respublikamiz tijorat banklarining 1 yilgacha muddatdagi milliy valyutadagi depozitlarining o‘rtacha vyillik
foiz stavkasi 2017-2019-yillarda hamda 2021-2023-yillarda o'sish tendensiyasiga ega bo‘lgan. Bu esa mazkur
davrda milliy valyutadagi gisqa muddatli kreditlarning foiz stavkalari yuqgori bo‘lganligi bilan izohlanadi va
banklarning depozit operatsiyalarini rivojlantirishni ta’minlash nuqtayi-nazaridan salbiy holat hisoblanadi.

Respublikamiz tijorat banklarining 1 yildan ortig muddatdagi milliy valyutadagi depozitlarining o‘rtacha
yillik foiz stavkasi 2020-2023-yillarda o'sish tendensiyasiga ega bo‘lgan. Bu esa mazkur davrda milliy
valyutadagi uzoq muddatli kreditlarning foiz stavkalari yuqori bo‘lganligi bilan izohlanadi va banklarning depozit
operatsiyalarini rivojlantirish nuqtayi-nazaridan salbiy holat hisoblanadi.

Respublikamiz tijorat banklarining 1 yilgacha muddatdagi xorijiy valyutadagi depozitlarining o‘rtacha
yillik foiz stavkasi 2017—2021-yillarda pasayish tendensiyasiga ega bo‘lgan. Bu esa mazkur davrda xorijiy
valyutalardagi depozitlar taklifining ko‘payganligi bilan izohlanadi.

Respublikamiz tijorat banklarining 1 yildan ortig muddatdagi xorijiy valyutadagi depozitlarining o‘rtacha
yillik foiz stavkasi 2021-2023-yillarda o‘sish tendensiyasiga ega bo‘lgan.

3 Jadval muallif tomonidan “O‘zmilliybank” AJdning vyillik hisobotlari ma’lumotlari asosida tuzilgan.

XULOSA VA TAKLIFLAR

Tadqigot jarayonida tijorat banklarining depozit bazasining yetarliligini ta’'minlash bo‘yicha quyidagi
xulosalarni shakllantirdik:

+ 2020-2025-yillarga mo‘ljallangan O‘zbekiston Respublikasining bank tizimini isloh gilish strategiyasida
tijorat banklarining resurs bazasini mustahkamlash, banklarning kapitallashish darajasini oshirish, tijorat
banklarining emission operatsiyalarini rivojlantirish mamlakat bank tizimini isloh gilishning dolzarb masalalari
sifatida e’tirof etilganligi tijorat banklari resurs bazasining yetarliligini ta’minlash masalasini ilmiy asosda tadqiq
qgilish zaruriyatini yuzaga keltiradi;

» tijorat banklarining depozit bazasini shakllantirishda muomalaga depozit sertifikatlari va jamg‘arma
sertifikatlarini chigarish muhim ofrin tutadi;

* respublikamiz tijorat banklariga transaksion depozit hisobragamidagi mablag‘lardan ularni muddatli
depozit schyotiga o‘tkazmasdan resurs sifatida foydalanish amaliyotining mavjudligi tijorat banklari depozit
bazasini mustahkamlashga bo‘lgan rag‘batga putur yetkazadi va banklarning likvidliligiga nisbatan jiddiy salbiy
ta’sirni yuzaga keltiradi;

* Asakabankda 2020-2024-yillarda depozitlarning miqdori o‘sish tendensiyasiga ega bo‘lgani holda,
talab qilib olinguncha depozitlarning brutto depozitlar hajmidagi salmog‘i pasayish tendensiyasiga ega bo‘lgan
va 2022-yildan boshlab depozit bazaning yetarliligi ta’'minlangan;

* Asakabankda majburiyatlarning jami miqdori 2018-2023-yillarda o'sish tendensiyasiga ega bo‘lgan,
lekin 2024-yilda 2023-yilga nisbatan sezilarli darajada kamaygan. Bu esa mazkur davrda xorijiy banklardan jalb
gilingan kreditlar migdorining oshganligi bilan izohlanadi;

* OZzmilliypbankda 2020-2024-yillarda depozitlarning miqdori o‘sish tendensiyasiga ega bo‘lgani
holda, 2020-2021-yillarda depozitlarning umumiy hajmida talab qilib olinadigan depozitlarning salmog'i
pasayish sur’atiga ega bo‘lgan. Birog ushbu ko‘rsatkichning darajasi 2022-yilda 2021-yilga nisbatan sezilarli
darajada oshgan. 2022-2024-yillarda esa O‘zmilliybank depozitlarining umumiy hajmida talab qilib olinadigan
depozitlarning salmog‘i pasayish tendensiyasi kuzatilgan.

Fikrimizcha, respublikamiz tijorat banklarining depozit bazasining yetarliligini ta’minlash uchun, birinchidan,
transaksion depozitlarning o‘sish sur’ati bilan muddatli depozitlarning o‘sish sur’ati o‘rtasidagi mutanosiblikni
ta’minlash kerak; ikkinchidan, sof foizli spred darajasini pasaytirish hisobidan muddatli depozitlarga to‘lanadigan
foiz stavkasini oshirish zarur; uchinchidan, tijorat banklarining xorijiy valyutalardagi depozitlariga nisbatan
belgilangan majburiy zaxira stavkasiniinflyatsiyaning joriy darajasidan kelib chiqib, milliy valyutadagi depozitlarga
nisbatan belgilangan majburiy zaxira stavkasi bilan unifikatsiya qilish lozim; to‘rtinchidan, kreditlardan olinadigan
foizli daromadlar bilan depozitlarga to‘lanadigan foizli xarajatlar o‘rtasidagi mutanosiblikni ta’minlash yo'li bilan
muddatli depozitlarning brutto depozitlar hajmidagi salmog‘ini oshirish lozim.

